
OQAASEQAASERSUILLUNI TAKUSSUTISSIAQ 

 

pillugu:  

 

Kalaallit Nunaanni pinerluttulerinermi inatsisip aamma Kalaallit 

Nunaanni eqqartuussisarnermik inatsisip allanngortinneqarnissaat 

pillugu inatsisissatut siunnersuutip (kinguaassiuutitigut il.il. 

pinerluttarnerit) tusarniaassutigineranut akissuteqaatit. 

 

 

1. Tusarniaaneq 

 

Inatsisissatut siunnersuummut missiliuut 5. december 2016-imiit 16. ja-

nuar 2017-imut oqartussaasunut aamma kattuffinnut il.il. ukununnga tusar-

niaassutigineqarpoq: 

 

Nunatta Eqqartuussivia, Kalaallit Nunaanni Eqqartuussiviit, Domstolssty-

relsen, Datatilsynet, Rigsadvokaten, Rigspolitiet, Kalaallit Nunaanni 

Politimesteri, Direktoratet for Kriminalforsorgen, Kalaallit Nunaanni 

Pinerluuteqarsimasunik Isumaginiffik, Den Danske Dommerforening, 

Dommerfuldmægtigforeningen, Kredsdommerit Peqatigiiffiat, Foreningen 

af Offentlige Anklagere, Politiforbundet, Kalaallit Nunaanni Politiit 

Peqatigiiffiat, Advokatrådet, Danske Advokater, Kalaallit Nunaanni Il-

lersuisut Peqatigiiffiat, Landsforeningen af Forsvarsadvokater, Amnesty 

International, Børnerådet, Børnesagens Fællesråd, Peqatigiiffik Kalaallit 

Meerartaat, Børns Vilkår, Center mod Menneskehandel, Danner, Danske 

Røde Kors, Det Kriminalpræventive Råd, Hjælp Voldsofre, Institut for 

Menneskerettigheder, KFUKs sociale arbejde, Kriminalpolitisk Forening 

(KRIM), Kvinderådet, Landsforeningen for Voldsramte Kvinder, Landsor-

ganisationen af Kvindecentre, Landsorganisationen mod seksuelle over-

greb, Offerrådgivningerne i Danmark, Pro Vest, Red Barnet, Reden Inter-

national, Retspolitisk Forening, Seksualpolitisk Forum, Sexarbejdernes 

Interesseorganisation. 

 

Inatsisissatut siunnersuummut missiliuut aammattaaq 1. maj 2017-imiit 2. 

juni 2017-imut oqartussaasunut, kattuffinnut il.il. ukununnga tusarniaas-

sutigineqarpoq: 

 

Aasianni Qimarnguik, Dansk Psykologforening – Kalaallit Nunaanni im-

mikkoortortaqarfik, Kalaallit nunaanni Isumaginninnermi Maalaarute-

qartarfik, Kalaallit Nunaanni Inuit Pisinnaatitaaffii pillugit Siunner-

suisoqatigiit, Nunatsinni Advokatit, Qimarnguik Illernit, Illulissani 

Qimarnguik, KANUKOKA, Kommuneqarfik Sermersooq, Meeqqat I-

nuusuttullu Oqaloqatigiinnittarfiat (MIO) – Meeqqat Oqaaseqartartuat, 

Narsami Qimarnguik, Nuummi Qimarnguik, Paamiuni Qimarnguik, 

Qaqortumi Qimarnguik. 

 

Justitsministeeriap tusarniaanermut akissuteqaatit ukunnannga tiguai: 

 

Nunatta Eqqartuussivia, Kalaallit Nunaanni Eqqartuussiviit, Datatilsynet, 

Rigsadvokaten, Rigspolitiet, Direktoratet for Kriminalforsorgen, Kalaallit 

Nunaanni Pinerluuteqarsimasunik Isumaginiffik, Politiforbundet, Advokat-

rådet, Børnesagens Fællesråd, Forbruger- og Konkurrencestyrelsen, 

Kalaallit Nunaanni Inuit Pisinnaatitaaffii pillugit Siunnersuisoqatigiit, 

Hjælp Voldsofre, Institut for Menneskerettigheder, Joan-Søstrene, 

KANUKOKA, Kommuneqarfik Sermersooq, Meeqqat Inuusuttullu 

Oqaloqatiginnittarfiat (MIO) – Meeqqat Oqaaseqartartuat, Qimarnguik 

Naneruaq, Offerrådgivningen i Danmark, Qeqqata Kommunia, 

Socialstyrelsen. 

 

Ataani issuarneqarput tusarniaanermut akissuteqaatinit tiguneqartunit im-

mikkoortut pingaarnerit. 

 

Justitsministeeriap tusarniaanermut akissuteqaatinut oqaaseqaatai uingasu-

mik allataapput. 

 

2. Tusarniaanermut akissuteqaatit 

 

2.1. Nalinginnaasut 

Nunatta Eqqartuussivia, Datatilsynet, Rigsadvokaten, Rigspolitiet, Di-

rektoratet for Kriminalforsorgen, Politiforbundet, Børnesagens 

Fællesråd aamma Offerrådgivningen i Danmark siunnersuut pillugu 

oqaaseqaateqanngillat. 

 

Advokatrådip ilassilluarpaa, Kalaallit Nunaannut naleqqiullugu 

ullutsinnut naapertuuttumik inatsiseqarnissap qularnaarnissaa 

pingaartinneqarmat. 

 

Meeqqat Inuusuttullu Oqaloqatiginnittarfiata (MIO) – Meeqqat 

Oqaaseqartartuata nuannaarutigaa, inatsisissatut siunnersuutip nalingin-

naasumik kingunerimmagu kinguaassiuutitigut pinerluttuliornertut 

pineqartut annertusineqarnerat, nalilerlugulu inatsisissatut siunnersuutip, 

meeqqanik, Naalagaaffiit Peqatigiit Meeqqat pillugit Isumaqatigiissutaat 

naapertorlugu, illersuinissaq ikiorfartussagaa. 

 

Institut for Menneskerettigheder aammattaaq Naalagaaffiit Peqatigiit 

Meeqqat pillugit Isumaqatigiissutaannut innersuussivoq. Tamannalu 

tunuliaqutaralugu pitsaalluinnartutut isigalugu, inatsisissatut 

siunnersuutikkut Kalaallit Nunaanni pinerluttulerinermi inatsit aamma 

eqqartuussisarnermik inatsit ilaatigut pineqartutigut nutarterneqassammata.  

 

Kalaallit Nunaanni Inuit Pisinnaatitaaffii pillugit Siunnersuisoqatigiit 

oqaaseqaatit Institut for Menneskerettigheder-imit saqqummiunneqartut 

tamakkiisumik taperserpaat. 

 

Joan-Søstrene inatsisissatut siunnersuut ilassilluarpaat, tassaanerarlugulu 

Kalaallit Nunaanni pinerluttulerinermi inatsimmik aamma eqqartuussisar-

nermik inatsimmik pisariaqartumik allannguineq, annermik allannguutinut 

meeqqat inuusuttullu 18-it inorlugit ukiullit inatsisitigut inissisimanerinik 

pitsanngorsaataasunut naleqqiullugu. 

 

KANUKOKA-p pinerluttulerinermi inatsisimmi aamma Kalaallit 

Nunaanni eqqartuussisarnermik inatsimmi allannguutissatut siunnersuutit 

taperserlugit oqariartuutigaa, annermik kinguaassiuutitigut innarliinernut 

tunngasut. 

 

Kommunerqarfik Sermersuup inatsisissatut siunnersuut taperserpaa, an-

nermillu pingaartillugit pornomut meeqqanik inuttalikkamut tunngatillugu 

aamma ukiukitsut pornomut peqataanerinut naleqqiullugu atornerlunneqar-

nerannut tunngasut pinerluttuliornertut isigisariaqartut annertusineqarnerat.  

Kalaallit Nunaanni Pinerluuteqarsimasunik Isumaginiffiup pitsaa-

sorujussuartut isigivaa, inatsit nutarterneqarmat tassungalugu atatillugu 

oqaatsitigut naleqqussarneqarluni. 

 

Hjælp Voldsofre-miit oqaatigineqarpoq, Kalaallit Nunaanni kinguaassi-

uutitigut innarliinerit pillugit suliani innarligaasimasut inatsisitigut inissisi-

manerat suli pitsaanerulersinneqarsinnaarpasittoq. Tamtumunnga 

atatillugu inatsisissatut siunnersuut saqqummiunneqartoq ilorraap-

tungaanut alloriarnerusinnaavoq, tassami innarligaasimasup soqutigisaanut 

ilaavoq kinguaassiuutitigut kanngunartuliornerit amerlanerit 

pinerluttuliornertut isigineqalernissaat. Hjælp Voldsofre-p iluarivaa, 

Kalaallit Nunaanni Danmarkimilu malittarisassat qanillattukkamik 

assigiissarneqarnerat, Kalaallit Nunaanni kinguaasiuutitigut 

pinerluttuliornikkut eqqugaasut inatsisitigut inissisimanerisa 

pitsaanerulersinnissaasa qularnaarnissaat siunertaralugu. 

 

Qimarnguik Naneruap inatsisissatut siunnersuummut oqaaseqaateqarsin-

naaneq qujassutigaa, ersersikkumallugulu pingaaruteqartuummat, inuit in-

narliisut, naapertuuttumik pineqaatissinneqarnissaat. 

 

 

2.2. Pinngitsaaliilluni atoqatiginninneq 

 

Qeqqata Kommuniata silatusaarnertut isigivaa, pinerluttulerinermi 

inatsimmi  § 77-ip immikkoortumik nutaamik ilaneqarnera, tassani 

pineqarluni meeqqamik 12-it ataallugit ukiulimmik kujanninneq imalunniit 

allatut atoqateqarnertut pissusilersorneq, tassuunakkut ilaatigut 

pinerluuteqarsimannginnermik uppernarsaatini iliuuserisat imarisaat 

suussusileruminarnerulissammata, kommunip atorfinitsitsinermut 

atatillugu pinerluuteqarsimannginnermik aamma/imaluunniit meeqqanik 

innarliisimannginnermik uppernarsaatitut tigugaangagit. 

 

2.3. Kinguaassiuutitigut atuineq 

 

Meeqqat Inuusuttullu Oqaloqatiginnittarfiat (MIO) – Meeqqat 

Oqaaseqartartuat isumaqarpoq ersernerluttoq pinerluttulerinermi 

inatsimmi § 78, imm. 3, nr. 3-tut siunnersuutigineqartumi qanoq paaqqin-

niffiit assigiinngitsut immikkoortinneqassanersut. 

Pinerluttulerinermi inatsimmi § 78, imm. 3-mi meeqqanut inuusuttunullu 

angerlarsimaffimmi, tarniluutilinnut napparsimmavimmi imaluunniit 

paaqqinniffimmi assingusumi atorfeqartoq nakkutilliisorluunniit paaqqin-

niffimmut inissisimasumik kujannittoq imaluunniit allatut 

atoqatiginnittutut pissusilersortoq pinerluuteqartutut 

isigisassanngortinneqarpoq. Inatsisissatut siunnersuummi 

aalajangersagaq normunut pingasunut aggorneqarpoq, tassanilu § 78, 

imm. 3, nr. 3-tut siunnersuutigineqartoq naapertorlugu ulloq-unnuarlu 

paaqqinniffiit ornittakkallu ilaanni atorfillit nakkutilliisulluunniit 

paaqqinniffimmi inissisimasumik kujanninnissaat allatulluunniit 

atoqatiginnittutut pissusilersornissaat inerteqqutaavoq. 

 

Justitsministeeriap oqaatigiumavaa, aalajangersakkatut siunnersuutigi-

neqartumi paaqqinniffiit ataasiakkaat immikkoortiterneqanngimmata, 

taamaammallu tamarmik naligiimmik aalajangersakkamut ilaammata.  

 

Aammattaaq inatsisissatut siunnersuummut nalinginnaasumik 

oqaaseqaatini imm. 5.2 innersuunneqarpoq. 

 

Kalaallit Nunaanni Pinerluuteqarsimasunik Isumaginiffiup paasi-

umavaa, pinerluttulerinermi inatsimmi § 78, imm. 3, nr. 1-tut siun-

nersuutigineqartumut Pinerluuteqarsimasunik Isumaginniffimmi ator-

feqarallartut, piffissap ilaa atorfeqartut akissarsiaqaratillu atorfeqartut 

aammattaaq ilaatinneqarnersut. Aammattaaq siunnersuutigineqarpoq, aala-

jangersagaq annertusineqassasoq misiliutaasumik iperagaasimasut, Piner-

luttunik Isumaginnittut Ammasumiittumit nakkutigineqartussaatitaasut 

aammattaaq ilaatilerlugit. 

 

§ 78, imm. 3, nr. 1-tut siunnersuutigineqartoq naapertorlugu Piner-

luuteqarsimasunik Isumaginniffimmi atorfeqartunut, inunnik Piner-

luuteqarsimasunik Isumaginniffiup suliffiutaaniittunik, atorfeqartullu 

oqartussaafiata ataaniittunik kujanninneq allatulluunniit atoqatiginnittutut 

pissusilersorneq inerteqqutaavoq. 

 

Justitsministeeriap oqaatigissavaa, aalajangersakkatut siunnersuummut 

Pinerluuteqarsimasunik Isumaginniffimmi atorfeqartitat, inissinneqarsi-

masunut oqartussaaffeqartut, tamarmik ilaammata. Pinerluuteqarsi-

masunik Isumaginniffimmi atorfeqartutut pineqarput qullersaqarfimmi tas-

sungalu attuumassuteqartumik oqartussaasuni suliffeqarfinnilu tamani 

atorfillit, tamatumani ilanngullugit inissiisarfiit aamma Pinerluttunik Isu-

maginnittut Ammasumiittut.  

Justitsministeeriap siunertamut naapertuuttut isiginngilaa aalajangersak-

kap misiligummik iperagaasimasut, Pinerluttunik Isumaginnittut Ammasu-

miittut-mit nakkutigineqartut, ilaatilerlugit annertusinissaa. Tamanna 

danskit pillaasarneq pillugu inatsisaanni assingusumi aammattaq 

ilaatinneqanngilaq, taassumalu Pillaasarneq pillugu inatsisiliornermi 

Siunnersuisoqatigiit (Strafflovrådet) isumaliutissiissutaat tunngavigaa. 

Justitsministeeria isumaqarpoq pinerluttulerinermi inatsimmi 

killilersuinerup danskit pillaasarneq pillugu inatsisaat assigisariaqaraa. 

 

Aammattaaq inatsisissatut siunnersuummut nalinginnaasumik 

oqaaseqaatini imm. 5.2 innersuunneqarpoq. 

 

2.4. Pornografiskimik isiginnaagassiornerit 

 

Institut for Menneskerettigheder-ip pitsaasutut isigaa, inatsisissatut 

siunnersuutikkut meeqqanik pornografiimi isiginnaagassiornernut ilaasus-

sarsiorneq aamma ilaatitsineq pinerluttuliornertut isigineqalissammata, 

aamma taamaattunik takutitsinermut isiginnaartuunerup 

pinerluttuliornertut isigineqarnissaa siunnersuutaammat. 

 

2.5. Akilersillutik atoqateqartut 18-it inorlugit ukiullit 

 

Meeqqat Inuusuttullu Oqaloqatiginnittarfiata (MIO) – Meeqqat 

Oqaaseqartartuata siunnersuutigaa, inuusuttunut 18-it inorlugit ukiulin-

nut, pinerluttulerinermi inatsimmi § 81, imm. 2-tut siunnersuutigineqartup 

unioqqutinnissaanut peqataasunut, pineqaatissiissutit qanoq isikkoqarnis-

saat allaaserineqassasut. 

 

Pinerluttulerinermi inatsisip § 81-iata inuk akiliilluni imaluunniit akiliinis-

samik neriorsuuteqarluni inummik 18-it inorlugit ukiulimmik kujannittoq 

allatulluunniit atoqateqarnikkut pissusilersortoq pinerluuteqartutut isigi-

neqartussanngortippaa, taamatut iliortup pineqartup ukiui ilisimappagit, 

imaluunniit tamatumunnga tunngatillugu mianersuaatsumik iliorsimappat. 

§ 81, imm. 2-tut siunnersuutigineqartumi aammattaaq tamatumunnga 

peqataaneq inerteqqutaalerpoq. 

 

Justitsministeeriap oqaatigissavaa, pinerluttulerinermi inatsisimmi § 119, 

imm. 1-imi aalajangersarneqarmata pineqaatissiissutit suut eqqartuussis-

sutaasinnaanersut, aamma eqqartuussiviup suliani ataasiakkaani aalaja-

ngissagaa naapertuuttumik pineqaatissiinissaq. Pinerluttulerinermi 

inatsimmi § 119, imm. 2, nr. 1 naapertorlugu, inuusuttunut paarlaallugu 

immikkut ikiorsiissutinik aalajangiisoqarsinnaavoq, tak. inatsimmi kapitali 

32. 

 

Aammattaaq eqqaaneqassaaq, inuusuttut 15-it inorlugit ukiullit iliuusaat, 

pinerluttulerinermi inatsit malillugu pineqaatissiissutinik nassataqarsin-

naanngimata, tak. inatsimmi § 16.  

 

Forbruger- og Konkurrencestyrelsen-ip siunnersuutigaa inatsimmi § 81, 

imm. 1-imi ”kinguaassiuutitigut atuisoq” allanngortinneqassasoq tassaaler-

sillugu ”atoqateqarnikkut pissusilersortoq”, tassuunakkut inatsimmi § 78 

aamma § 81, imm. 2 oqaatsitigut assigisinneqaleqqullugit.  

 

Justitsministeeriap inatsisissatut siunnersuut siunnersuutigineqartutut 

aaqqippaa. 

 

2.6. Iluanaarniutigalugu atortittartuutitsineq 

 

Forbruger- og Konkurrencestyrelsen-ip siunnersuutigaa pinerluttule-

rinermi inatsimmi § 83, imm. 3-tut siunnersuutaasumut oqaaseqaatini al-

laaserineqassasoq, oqaaseq ”akunnittarfik” qanoq paasineqassanersoq. 

Aammattaaq siunnersuutigineqarpoq allaaserineqassasoq qanoq pisoqas-

sanersoq, inuk inissiami, vandrehjemmimi assigisaaniluunniit, inuup allap 

inuussutissarsiutitut akilersilluni akilerneqarnissamilluunniit neri-

orsorneqarluni pisisumik atoqateqarnissaanut atugassamik, inimik at-

tartortitsisoq. 

 

Pinerluttulerinermi inatsimmi § 83-imi iliuutsit arlaqartut iluanaarniutiga-

lugu atortittartuutitsinertut pinerluttuliorninngortinneqarput. Inatsisissatut 

siunnersuummi aalajangersagaq nutaanik oqaasertalersorneqarpoq, § 83, 

imm. 3-tullu siunnersuut naapertorlugu, inuk akunnittarfimmi inimik, 

inuup allap inuussutissarsiutitut akilersilluni akilerneqarnissamilluunniit 

neriorsorneqarluni pisisumik atoqateqarnissaanut atugassamik at-

tartortitsisoq eqqartuunneqassaaq. 

 

Justitsministeeriap oqaatigiumavaa aalajangersagassatut siunnersuutigi-

neqartoq, tassaammat pinerluttulerinermi inatsimmi atuuttumi § 83, imm. 

4-mik oqaatsitigut nutarterilluni ingerlatitseqqiineq, tassani 

akunnittarfinni imaluunniit unnuisarfinni inimik kinguaassiuutitigut 

inuunerlunnikkut inuussutissarsiuteqarnermut atugassamik attartortitsineq 

pinerluttuliornertut isigineqarpoq. Aalajangersagassatut siunnersuummi 

aalajangersakkami atuuttumi unioqqutitsilluni iliuutsitut imaritinneqartut 

allanngortinneqarnissaat siunertarineqanngilaq. Taamaammat 

maannamutut suliani ataasiakkaani eqqartuussiviup unioqqutitsilluni 

iliuuseqartoqarsimaneranik naliliinera apeqqutaassaaq.  

 

Aammattaaq inatsisissatut siunnersuummut nalinginnaasumik 

oqaaseqaatini imm. 8.2 innersuunneqarpoq. 

 

2.7. Kannguttaalliorneq 

 

Forbruger- og Konkurrencestyrelsen-ip siunnersuutigaa inatsisimmi § 

84, imm. 2-mi ”kannguttaalliorluni iliuuseqarneq” allanngortinneqassasoq 

tassaalersillugu ”pornografiskiusoq”, tassuunakkut inatsimmi § 84 aamma § 

85 oqaatsitigut imminnut naapertuutilerniassammata. 

 

Pinerluttulerinermi inatsimmi § 84, imm. 2 naapertorlugu kinaluunniit as-

silisanik pigisanilluunniit kinguaassiuutitigut inuunerluttortalinnik 16-it i-

norlugit ukiulimmut nioqquteqartoq pinerluttuliortutut isigineqassaaq. 

 

Justitsministeeriap oqaatigissavaa danskit pillaasarneq pillugu 

inatsisaanni § 234-mi aalajangersakkami assingusumi oqaaseq ”kanngut-

taalliorluni iliuuseqarneq” (”utugtigt”) atorneqarmat. Ministeeria isu-

maqarmat pinerluttulerinermi inatsimmi § 84, imm. 2, danskillu pillaasar-

neq pillugu inatsisaanni § 234-mi aalajangersagaq assingusoq imminnut 

naapertuuttuusariaqartut, ministeeriap allannguutissatut siunnersuutigi-

neqartup ilanngunnissaa siunertamut naapertuuttutut isiginngilaa. 

 

2.8. Pornografii meeqqanut tunngasoq 

 

Meeqqat Inuusuttullu Oqaloqatiginnittarfiata (MIO) – Meeqqat 

Oqaaseqartartuata kissaatigaa, pinerluttulerinermi inatsimmi § 85, imm. 

3-tut siunnersuutigineqartoq naapertorlugu akuersisimaneq qanoq 

nalilerneqartassanersoq allaaserineqassasoq.  

 

Pinerluttulerinermi inatsimmi § 85-imi pornografiip meeqqanut tunngasup 

pineqarfiani, iliuutsit arlaqartut 18-it inorlugit ukiullit assinginik imaluun-

niit filmilianik assigisaannilluunniit takusassianik kinguaassiuutitigut i-

nuunerlunnermut tunngasunik il.il. siaruarterinermut attuumassuteqartut 

pinerluttuliornertut isigineqartussanngortinneqarput. § 85, imm. 3-tut 

siunnersuutigineqartumi, inuit 15-inik ukioqalereersimasut assiinik, 

filmiliarinerinik assigisaannilluunniit pigisaqarnermi - pineqartoq 

pigisaqarnermut akuersisimatillugu - pillagaasoqannginnissaanik 

aalajangersagaq nutaamik oqaasertalerneqarpoq. 

 

Justitsministeeriap oqaatigissavaa, eqqartuussiviup suliani ataasiakkaani 

naliligassarissammagu, pineqartup akuersissuteqarsimanera tunngavigi-

neqarsinnaanersoq. 

 

Aammattaaq inatsisissatut siunnersuummut nalinginnaasumik 

oqaaseqaatini imm. 10.2 innersuunneqarpoq.  

 

Forbruger- og Konkurrencestyrelsen-ip siunnersuutigaa, pinerluttule-

rinermi inatsimmi § 85, imm. 3-tut siunnersuummi, oqaaseq ”porno-

grafiskiusunik” oqaatsip ”pigisaqarneq”-rup siornatigut ivertinneqassasoq. 

Aammattaaq siunnersuutigineqarpoq pinerluttulerinermi inatsimmi § 85, 

imm. 4-tut siunnersuutigineqartumut oqaaseqaatini oqaatsit ”kannguttaal-

liorluni iliuuseqarneq” allanngortinneqassasoq tassaalersillugu ”porno-

grafiskiusut”. 

 

Justitsministeeriap pinerluttulerinermi inatsimmi § 85, imm. 3-p siunner-

suutigineqartutut allanngortinnissaa siunertamut naapertuuttuusorinngi-

laa, tassami aalajangersagaq § 85, imm. 2-mut innersuussivoq, tassanilu 

inatsisissatut siunnersuutikkut oqaaseq ”pornografiskiusut” atorneqalis-

saaq. 

 

Aamma oqaatigineqassaaq pinerluttulerinermi inatsimmi § 85, imm. 4-tut 

siunnersuutaasumut oqaaseqaatini innersuunneqartoq tassaammat piner-

luttulerinermi inatsimmi atuuttumi § 85, imm. 4, tassanilu atorneqarmat 

”kinguaassiuutitigut inuunerlunnermut tunngasut” (qallunaatut 

”utugtige”).  

 

2.9. Inunnik nioqquteqarneq 

 

Kalaallit Nunaanni Eqqartuussiviit oqaatigaat, illersuisussat Kalaallit 

Nunaanni eqqartuussisarnermik inatsimmi § 333, imm. 1 naapertorlugu 

illersuisussanngortitaasut, inuup niuerutigineqarsimasup tapersersornissaa-

nut naammattunik piginnaasaqarnerat qularnaateqartoq. Kalaallit Nunaanni 

Eqqartuussiviit isumaqarput pisut ilaanni siunertamut naapertuuttuussasoq 

advokatimik illersuisussanngortitsisoqartarnissaa, taamaammallu siunner-

suutigineqarpoq tamatuma periarfissaanera aalajersakkamut 

ilanngunneqassasoq.  

Kalaallit Nunaanni eqqartuussisarnermik inatsimmi § 333, imm. 1 naaper-

torlugu suliani arlaqartuni eqqartuussiviup pinerlineqarsimasoq qin-

nuteqartoqarneratigut illersuisussalersinnaavaa. Inatsisissatut siun-

nersuummi aalajangersakkamut ilanngunneqarpoq aammattaaq inunnik 

nioqquteqartoqarneranik suliani pinerlineqarsimasumut il-

lersuisuliisoqarsinnaasoq. 

 

Justitsministeeriap oqaatigissavaa, Kalaallit Nunaanni eqqartuussisarner-

mik inatsimmi § 333, imm. 1-ip oqaasertai naapertorlugit advokatimik il-

lersuisuliinissaq ajornanngimmat, tamanna siunertamut naapertuuttut isu-

maqarfigineqarpat. Tamanna tunuliaqutaralugu Justitsministeeriap 

tamatuma periarfissaanerata aalajangersakkamut ilanngunnissaa pisari-

aqarsorinngilaa. 

 

2.10. Allat 

 

Joan-Søstrene oqaatigivaat, inatsisissatut siunnersuut naapertorlugu, 

inatsisissatut siunnersuutip kingunerisaanik aningaasartuutaanerusut, 

sinakkutigisat pioreersut iluannit akilerneqartarnissaat, neriuppullu inatsit 

tassaassanngitsoq angorusutanik nalunaarutiginninnerinnaq. 

 

Justitsministeeriap oqaatigiumavaa, inatsisissatut siunnersuummut nali-

nginnaasumik oqaaseqaatini imm. 13-imi ersimmat, ilimagineqartoq 

inatsisissatut siunnersuut, pineqartut iluanni suliassat 

amerleriangaatsiarnerannik nassataqassasoq.  

 

Suliassat annertusinerisa isumaginissaannut atatillugu aningaasartuutaa-

nerusut aningaasalersornissaannut tunngatillugu aammattaaq imm. 13-imi 

ersippoq, taakku Justitsministeeriap sinaakkutigisaasa pioreersut iluanni 

matussuserneqassasut ilimagineqartoq. 

 

KANUKOKA-p kissaatigaa, oqaatsit atorneqartut innuttaasunut aamma 

sulisunut inatsimmik atuisussanut erseqqissarneqarlutillu paasiuminar-

tunngortinneqassasut. Aammattaaq KANUKOKA-p maluginiarpaa, inatsi-

sissatut siunnersuutip Kalaallit Nunaanni kommuninut 

aningaasartuutaanerunissaa ilimagineqanngitsoq. 

 

Justitsministeeriap oqaatigissavaa inatsisissatut siunnersuummi oqaatsit 

atorneqartut nalinginnaasumik oqaatsinik atuisarneq malimmassuk. 

Inatsisissatut siunnersuutip pisortanut aningaasatigut kingunerisassaanut 

tunngatillugu oqaatigineqassaaq, inatsisissatut siunnersuummut 

oqaaseqaatini tamanna taamaallaat isummersorfigineqarmat naalagaaf-

fimmi oqartussaasunut naleqqiullugu. 

 

Institut for Menneskerettigheder aamma Meeqqat Inuusuttullu 

Oqaloqatiginnittarfiat (MIO) – Meeqqat Oqaaseqartartuat 

inassuteqaateqarput, inassutigalugu Europarådip meeqqat 

kinguaassiuutitigut atorneqarnissamut aamma kinguaassiuutitigut 

atornerlugaanissamut illersorneqarnissaat pillugu isumaqatigiissutaata, 

Kalaallit Nunaanni naalagaaffiup ilaatut atuuttussaanngikkallarneranik 

piumasaqaat atorunnaarsinneqassasoq. 

 

Justitsministeeriap ilisimatitsissutigissavaa, maannakkorpiaq naalagaaf-

fiup immikkoortuani atuuttussaanngikkallarnermik piumasaqaatip atorun-

naarsinnissaa siunertarlugu alloriartoqarnikuunngitsoq, tassami ministee-

riap Naalakkersuisut apeqqummut isummernissaat utaqqimmaagu. 

Tassunga atatillugu, Justitsministeeriap Folketingip Inatsisinik Atuutsitsi-

nermut Ataatsimiititaliaata folketingimi apeqqutaanut nr. 193-imut (imm. 

nalinginnaasoq), 22. december 2016-imeersumut akissuteqaataa in-

nersuunneqarsinnaavoq. 

 


